Кыргыз Республикасынын Өкмөтүнө караштуу жергиликтүү өз алдынча башкаруу иштери жана этностор аралык мамилелер боюнча мамлекеттик агенттиги, Швейцария Өкмөтү жана Улуу Британиянын Эл Аралык Өнүктүрүү боюнча Министрлиги менен өнөктөштүктө каржылануучу,  Өнүктүрүү саясат институту тарабынана ишке ашырылуучу «Элдин үнү жана жергиликтүү өз алдынча башкаруу органдарынын жоопкерчилиги: бюджеттик процесс» Долбоору менен биргеликте 
 “Жергиликтүү өз алдынча башкаруу органдарынын (комиссиялардын) администрациялык жаза-чараларын колдонушун жакшыртуу. Аксакалдар сотторунун ишмердиктеринин натыйжалуулугун жогорулатуу” темасында өткөрүлгөн тегерек столунун

РЕЗОЛЮЦИЯСЫ
2015-жылдын 31-марты                                                                                Бишкек шаары 

2015-жылы 31-мартта Бишкек шаарында Кыргыз Республикасынын Өкмөтүнө караштуу жергиликтүү өз алдынча башкаруу иштери жана этностор аралык мамилелер боюнча мамлекеттик  агенттиги, Швейцария Өкмөтү жана Улуу Британиянын Эл Аралык Өнүктүрүү боюнча Министрлиги менен өнөктөштүктө каржылануучу,  Өнүктүрүү саясат институту тарабынана ишке ашырылуучу «Элдин үнү жана жергиликтүү өз алдынча башкаруу органдарынын жоопкерчилиги: бюджеттик процесс» Долбоору менен биргеликте “Жергиликтүү өз алдынча башкаруу органдарынын (комиссиялардын) администрациялык жаза-чараларын колдонушун жакшыртуу. Аксакалдар сотторунун ишмердиктеринин натыйжалуулугун жогорулатуу” темасында тегерек стол өткөрдү. Аталган иш чарага Кыргыз Республикасынын Жогорку Кеңшинин депутаттары,  талкууланган маселеге тиешеси бар мамлекеттик органдардын жетекчилери жана өкүлдөрү, бардык областардын жергиликтүү өз алдынча башкаруу органдарынын, шаарлардын жана  айыл аймактарынын аксакалдар сотторунун төрагаларынын, жергиликтүү өз алдынча башкаруу маселелери менен алектенген өкмөттүк эмес уюмдардын жана массалык-маалымат каражаттарынын өкүлдөрү катышышты.
Тегерек столдун катышуучуларына “Жергиликтүү өз алдынча башкаруу органдарынын администрациялык комиссиясынын типтүү жобосунун” долбоору таратылды.
Иш-чаранын катышуучулары жергиликтүү өз алдынча башкаруу органдарынын(комиссиялардын) административдик жаза-чараларын колдонуу боюнча улуттук мыйзамдарда  берилген укуктарды иш жүзүндө толук өлчөмдө пайдалана албай жаткандыктарына  берилген укуктарды колдонуунун жол-жоболорунун иштелип чыкпай жаткандыгы тоскоол болуп жаткандыгын белгилешти.
Тегерек столдун катышуучулары аксакалдар сотторунун  статусуна  жана алардын ишмердигин жакшартуу маселесине өзгөчө көңүл  бурушту. Жер-жерлерде аксакалдар сотторунун иштери жергиликтүү өз алдынча башкаруу органдары тарабынан тиешелүү саясий, моралдык, материалдык жана финансылык колдоого ээ болбой жаткандыгы,  аксакалдар сотторунун иштерине милициянын участкалык инспекторлорунан башка  кызмат адамдары же  мамлекеттик органдар көнүл бурбагандыктары тууралуу сын-пикирлер айтылды.

Аксакалдар сотторунун коомдогу ордун арттыруу,  статусун көтөрүү максатында жакынкы аралыкта “Аксакалдар соттору жөнүндө” Кыргыз Республикасынын Мыйзамына тиешелүү толуктоолорду жана өзгөртүүлөрдү киргизүү зарылчылыгы, аксакалдар сотторунун иштерин координациялап, алардын  ишмердиктерин тиешелүү нукка багыт берип турууну  бир мамлекеттик орган же коомдук уюм өз колуна алуусу керектиги,  аксакалдар сотунун тарбиялык  маанисин көтөрүү маселесине тийиштүү көңүл буруу керектиги сунушталды.

Тегерек столдун катышуучулары жергиликтүү өз алдынча башкаруу органдарынын административдик комиссиясыларынын, шаарлардагы жана айыл аймактарындагы  аксакалдар сотторунун ишмердиктери тиешелүү аймактарда коомдук тартиптин жана адеп-ахлактын сакталышына  белгилүү деңгээлде таасир берээрин белгилешти.

Тегерек столдун катышуучулары, күн тартибиндеги маселелер боюнча докладдарды угушуп, талкуулашып жана пикир алышып төмөндөгүдөй резолюция кабыл алышты:
1.Жергиликтүү өз алдынча башкаруу органдарынын (комиссиялардын) административдик жаза-чараларын колдонуу боюнча улуттук мыйзамдар менен  берилген укуктарды толук кандуу пайдаланышына уюштуруучулук- укуктук шарт түзүү  масатында тиешелүү жобо иштеп чыгуу жана максаттуу деп эсептелсин.

Кыргыз Республикасынын Өкмөтүнө караштуу жергиликтүү өз алдынча башкаруу иштери жана этностор аралык мамилелер боюнча мамлекеттик  агенттиги тарабынан иштелип чыккан “Жергиликтүү өз алдынча башкаруу органдарынын администрациялык комиссиясынын типтүү жобосунун” долбоору негизинен жактырылсын жана тегерек столдун катышуучуларынын сын-пикирлерин, сунуштарын эске алуу менен тиешелүү толуктоо жана өзгөртүү киргизүү менен жергиликтүү өз алдынча башкаруу органдарына практикалык ишмердиктеринде колдонууга сунушталсын.

2.  Аксакалдар сотунун статусун көтөрүүгө жана анын укуктук-уюштуруучулук негизин жакшыртууга багытталган “Аксакалдар соттору жөнүндө”  Кыргыз Республикасынын Мыйзамына толуктоолорду жана өзгөртүүлөрдү киргизүү жөнүндө” Кыргыз Республикасынын Мыйзамынын долбоорун демилгелөө кечиктирилгиз маселелерден деп саналсын.
Аталган мыйзамдын долбоору аксакалдар сотторунун ишмердигиндеги көйгөйлүү маселелерди терең талдоо, тегерек столдун катышуучуларынын сын-пикирлерин, сунуштарын эске алуу менен  иштелип чыгылып, Кыргыз Республикасынын Өкмөтүнө караштуу жергиликтү өз алдынча башкаруу иштери жана этностор аралык мамилелер боюнча мамлекеттик  агенттиги тарабынан белгиленген тартипте демилгеленсин.
3.Шаарларда, айыл аймактарында административдик комиссиясылардын, аксакалдар сотторунун ишмердиктерин жакшыртуу-  тиешелуу аймактарда коомдук тартиптин жана адеп-ахлактын сакталышына  белгилүү деңгээлде оң таасир берээри белгиленсин жана аталган коомдук уюмдардын иштерине жетиштүү көңүл буруу жана ар тараптуу колдоо көрсөтүү боюнча  жергиликтүү өз алдынча башкаруу органдарына:
- аксакалдар сотторун, административдик комиссияларды атайын иш бөлмөлөр менен камсыз кылуу, алардын ишин материалдык-техникалык жактан камсыздоо;
-“Аксакалдар соттору жөнүндө”  Кыргыз Республикасынын Мыйзамынын 33-беренесине ылайык аксакалдар сотторунун мүчөлөрүн акчалай сыйлоону тийиштүү жергиликтүү бюджеттин каражаттарынын, ошондой эле ар кандай юридикалык жактардан жана жарандардан түшкөн каражаттардын эсебинен жылына экиден кем эмес жолу сыйлоону, ар кандай моралдык колдоо көрсөтүү чараларын колдонууну колго алуу сунушталсын.
4. Кыргыз Республикасынын Өкмөтүнө караштуу жергиликтүү өз алдынча башкаруу иштери жана этностор аралык мамилелер боюнча мамлекеттик  агенттиги, Кыргыз Республикасынын ички иштер министирлиги менен бирдикте аксакалдар сотторунун иштерин координациялап, алардын  ишмердиктерин тиешелүү нукка багыт берип туруу иштерин колго алуулары максаттуу деп эсептелсин.
5.  Кыргыз Республикасынын шаардык жана райондук сотторуна “Аксакалдар соттору жөнүндө”  Кыргыз Республикасынын Мыйзамынын  34-беренесинин талабына ылайык аксакалдар сотторунун иштерине усулдук жардам көрсөтүүнү жакшыртуу сунушталсын.
6. Кыргыз Республикасынын Өкмөтүнө караштуу жергиликтүү өз алдынча башкаруу иштери жана этностор аралык мамилелер боюнча мамлекеттик  агенттигине аксакалдар сотторунун  мүчөлөрүнүн квалификациясын жогорулатуу максатында, кызыктар болгон мамлекеттик органдар менен бирдикте ар кандай каржылоо булактарын  тартуу менен окууларды уюштуруу  маселесине көңүл бөлсүн.
